
RHAGAIR

Ychydig o astudiaethau hyd yma sy’n
son am amgylchiadau a phrofiadau
unigolion o gefndir du a lleiafrifoedd
ethnig sy’n lesbiaidd, hoyw neu
ddeurywiol, ac mae llai fyth yn cynnwys
yr elfen o ynysiad cefn gwlad.

Mae'r darn hwn o ymchwil archwiliadol
yn torri tir newydd gan ei fod yn rhoi
gwybodaeth berthnasol i'r rhai sy’'n
dymuno gwella darpariaeth
gwasanaethau i grwpiau ymylol, i'r rhai
sy’'n dymuno deall natur amlochrog
hunaniaeth pobl a'r ffordd o'u myneg;i,
aci'rrhai sydd yn y sefyllfa hon eu
hunain, heb hyder i godi llais. Mae
astudiaethau cychwynnol megis Bys yn
y DWr yn bwysig, nid yn unig am yr hyn
sy’'n cael ei ddarlunio a'i egluro am
brofiadau bywyd yr unigolion hyn, ond
hefyd i gael mwy o wybodaeth am
orgyffwrdd a chydadwaith cymhleth
rhwng ffurfiau o gamwahaniaethu, a'u
heffaith ar les unigolyn.

Felly mae astudiaethau fel hyn yn
darparu cyfeiriad ar gyfer darparwyr
gwasanaethau ac ymchwil yn y dyfodol.

Charlotte Williams OBE
Athro Cyfiawnder Cymdeithasol,
Prifysgol Keele.

TROSOLWG

Cynlluniwyd yr ymchwil yng Nghanolfan
Cydraddoldeb Gogledd Cymru, ac fe'i
cyflawnwyd gan Rwydwaith
Cydraddoldeb Hil Gogledd Cymru
mewn cydweithrediad gyda Stonewall
Cymru, ac ariannwyd gan Nawdd
Menter ar y Cyd Gwasanaeth Ymchwil a
Chefnogi Cydraddoldeb ac Amrywiaeth
mewn lechyd a Gofal Cymdeithasol
Cymru.

Liwyddodd y prosiect bychan arloesol i
estyn allan at is-boblogaeth yng
Nghymru a oedd hyd yma heb ei
gydnabod ac wedi'i anwybyddu. Mae'r
astudiaeth wedi dogfennu data sensitif
nad oedd wedi'i gofnodi o'r blaen.
Roedd cost sylweddol i'r ddau fudiad
partner wrth gyflawni’r prosiect hwn yn
llwyddiannus. Drwy ymroddiad a
dyfalbarhad staff a rheolwyry
llwyddwyd i gyflawni canlyniadau mor
deilwng.

O ran comisiynu mentrau ymchwil
blaengar yn y dyfodol, byddai'n werth
ystyried ail edrych ar lefelau ariannu.
Byddai dangos mwy o gydnabyddiaeth
a blaenoriaeth i waith cydraddoldeb
drwy lefel fwy hyderus o fuddsoddiad
yn cynorthwyo i hyrwyddo ymgysylltiad
gyda grwpiau sy’'n draddodiadol wedi'u
heithrio. Mae ymgysylltiad effeithiol yn
hanfodol er mwyn gwella a dilysu
penderfyniadau polisi, drwy ymgorffori
dirnadaeth a phrofiadau gwerthfawr
grwpiau ymylol. Mae hefyd yn meithrin
buddsoddiad ac integreiddiad da ar
gyfer pobl o rannau o'r gymuned sydd
wedi'u heithrio’n draddodiadol
(Williams & Baker 2009).

CYFLWYNIAD

Dyma ddarn unigol o ymchwil o Gymru,
gyda'’i ganfyddiadau ei hun o siarad
gyda phobl sy'n lesbiaidd, hoyw neu
ddeurywiol (LHD) ac o gefndir du neu
leiafrif ethnig (BME), drwy ddefnyddio
amrywiol ddulliau. Fodd bynnag, yn sgil
prinder ymchwil Prydeinig sy’n edrych
ar y gorgyffwrdd rhwng materion hil a
hunaniaeth rywiol, credwn ei bod yn
bwysig edrych ar yr ymchwil hwn wrth
ochr gwaith prosiect Everyone IN, the
Minority Ethnic LGBT Project (2009) a
oedd yn canolbwyntio’n bennaf ar lefel
asiantaeth / sefydliadol.

Yn adroddiad Everyone IN, mae'’r ‘Black
Ethnic Minority Infrastructure in
Scotland; y Rhwydwaith Cydraddoldeb a
‘Lesbian, Gay, Bisexual and Transgender
Rights Scotland;, yn cydnabod yr
anawsterau sylweddol sy’'n codi wrth
gyrraedd at nifer o ymatebwyr o'r grwp
hwn mewn cymdeithas. Roedd
trafodaeth y Prosiect yn uno mudiadau
cynghori a hawliau cydraddoldeb; cyrff
statudol a gwirfoddol yn ogystal a
mudiadau lesbiaidd, hoyw, deurywiol a
thrawsrywiol (LHDT) a mudiadau
lleiafrifoedd ethnig, a hanner dwsin o
unigolion o gefndir Lleiafrif Ethnig ac
LHDT.

Ymysg y themau allweddol a
glustnodwyd gan brosiect Everyone IN,
a ganolbwyntiodd ei ymchwil ar yr
asiantaethau sy’'n darparu
gwasanaethau ar gyfer pobl o
Leiafrifoedd Ethnig / LHDT:
pwysigrwydd cael lleisiau Lleiafrifoedd
Ethnig / LHDT wrth ddatblygu
gwasanaethau neu fentrau polisi; yr
angen am wybodaeth / data cadarnach
o ymchwil cymunedol pellach;
datblygiad gwasanaethau a pholisiau
wrth ochr ymchwil o'r fath; yr angen am
fwy o waith ledled a rhwng sectorau, yn
arbennig ar gyfer partneriaethau
cadarnach rhwng mudiadau



Lleiafrifoedd Ethnig ac LHDT. Hefyd
clustnodwyd ymrwymiad ac arweiniad
ar lefel polisi cenedlaethol ac ar lefel
sefydliadol fel rhywbeth hanfodol ar
gyfer hwyluso a chydlynu cynnydd..

Ymysg y themau allweddol a
glustnodwyd gan brosiect Bys yn y Dwr,
a oedd yn canolbwyntio ei ymchwil ar
brofiadau pobl lesbiaidd, hoyw neu
ddeurywiol (LHD) o gefndir du neu
leiafrif ethnig (BME) mewn ardaloedd
gwledig, roedd penbleth‘dod allan’/
datgelu; ynysiad gwledig a'r cyferbyniad
rhwng gwelededd uchel fel person BME
a bod yn anweledig fel person LHD;
chwilio am gefnogaeth cymheiriaid o
fewn cymunedau BME ac LHD; yr angen
am fynediad at wybodaeth briodol; a
chamwahaniaethu lluosog a'r angen am
fodel ymddygiad.

O fewn gogledd Cymru, nid oes hanes o
gydweithio rhwng ffrydiau cyfeiriadedd
rhywiol a hil. Defnyddiodd prosiect Bys
yn y Dwr wybodaeth benodol unigryw
Stonewall Cymru a Rhwydwaith
Cydraddoldeb Hil Gogledd Cymru i
ddatblygu cydweithrediad rhwng
ffrydiau ac i sefydlu cysylltiad
cychwynnol gyda’r adran benodol hon
o'r gymdeithas. Defnyddiwyd amrywiol
ddulliau yn yr ymchwil hwn, a
defnyddiwyd arddull ffenomenolegol i
alluogi cyfranogwyr i godi llais gan
ddatgelu materion dyfnach. Roedd
ffiniau moesegol a medru bod yn
ddienw yn elfennau hanfodol wrth
sefydlu perthynas ac empathi, sydd mor
hanfodol wrth gael gwybodaeth ddofn,
yn arbennig wrth ymchwilio i faterion ag
elfen bersonol gref i'r cyfranogwyr.

Roedd deg o ymatebion i'r e-arolwg.
Roedd pump o'r ymatebion yn cyfateb
i'r meini prawf ymchwil. Hefyd
cyfranogodd tri unigolyn eu barn drwy
sianelau anffurfiol. O'r deg a ymatebodd
i'r e-arolwg roedd pump o leiafrif ethnig,
yn cynnwys Gwyn Ewropeaidd, Hil

Gymysg, Asiaidd a Charibiaidd. Roedd tri
o'r rhai a ymatebodd yn iau na 25.
Roedd hunaniaeth rhyw yn cynnwys tri

dyn hoyw a dwy fenyw hoyw / lesbiaidd.

Roedd tri o'r rhai a ymatebodd yn byw
mewn lleoliad gwledig a'r ddau arall yn
drefol. Cytunodd pedwar allan o'r pump
a ymatebodd y gellid cysylltu gyda hwy
ar gyfer ymchwil neu gyfranogaeth
bellach.

Mae Cydraddoldeb Hil Gogledd Cymru a
Stonewall Cymru yn ddiolchgar i bob un
o'r cyfranogwyr, ac i Wasanaeth
Cefnogaeth ac Ymchwil Cydraddoldeb
ac Amrywiaeth mewn lechyd a Gofal
Cymdeithasol Cymru, am alluogi’r
ymchwil archwiliadol ‘traws ffrwd
cydraddoldeb” hwn. Gobeithiwn y bydd
y canlyniadau yn arwain at ymchwil
pellach yn y maes hwn.

Mary Holmes

Cyfarwyddydd

Rhwydwaith Cydraddoldeb Hil Gogledd
Cymru

Jenny Porter
Swyddog Cyswllt Cymunedol
Stonewall Cymru

Y Ganolfan Cydraddoldeb
Ffordd Bangor
Penmaenmawr

Conwy LL34 6LF

Gogledd Cymru

Hydref 2010

ARGYMHELLION

Adnabod a chydnabod y gorgyffwrdd
rhwng ffrydiau cydraddoldeb Hil a
Chrefydd a Chyfeiriadedd Rhywiol.
Cynorthwyo datblygiad cysylltiadau a
mwy o ddealltwriaeth rhwng y ddwy
wahanol gymuned (BME ac LHD). Bydd
hyn yn lleddfu’r straen a'r
camwahaniaethu y mae pobl LHD BME
yn ei ddioddef.

Cefnogi datblygiad cefnogaeth
cymheiriaid rhwng pobl sy'n LHD ac yn
BME. Annog mwy o ddarpariaeth
cefnogaeth a chyngor rhwng grwpiau
ffrwd unigol BME ac LHD. Bydd hyn yn
cynyddu'’r ystod o wybodaeth briodol
sydd ar gael, yn codi ymwybyddiaeth ac
yn cynyddu'r gofod ar gyfer cefnogaeth
cymbheiriaid.

Datblygu darpariaeth gwasanaeth
asiantaethau i adnabod ac ymateb i
anghenion penodol pobl sy'n LHD a
BME. Mae angen i gyrff cyhoeddus ac
asiantaethau ddangos eu bod yn
groesawgar a chyfrinachol, rhaid i
feddygon annog cleifion i deimlo'n
ddigon hyderus i ddatgelu eu
cyfeiriadedd rhywiol, gan y bydd y
wybodaeth hon o bosib yn hanfodol ar
gyfer diagnosis iechyd.

Cynyddu gwelededd drwy annog a
chefnogi modelau ymddygiad. Mae cael
arweinwyr gweledol, agored LHD BME
mewn cymdeithas yn tawelu meddyliau
pobl eraill, a'u cysuro na fyddant yn
dioddef camwahaniaethu, ac yn eu
hannog i fod yn agored yn y gwaith a'r
cartref.

Crynodeb o'r materion a
godwyd

Penbleth‘dod allan’/ datgelu -y
dewis rhwng datgelu cyfeiriadedd
rhywiol a mentro dioddef
camwahaniaethu a gwrthodiad, neu
beidio bod allan a mentro dioddef
ynysiad.

Ynysiad gwledig — Mae aelod o'r
gymuned BME mewn ardal wledig yn
weladwy iawn, ond i'r gwrthwyneb, mae
person LHD yn anweledig i ddarparwyr
gwasanaethau, sy’'n aml heb fod yn
ymwybodol, nac wedi paratoi ar gyfer
anghenion a materion sy’'n codi i berson
LHD BME.

Chwilio am gefnogaeth - Chwilio am
gefnogaeth cymheiriaid gan bobl
debyg. A oes cymdeithas hoyw, ac a
yw’n barod i dderbyn person BME LHD?

Mynediad at wybodaeth briodol -
Mae mynediad at wybodaeth briodol yn
anodd ar gyfer person BME LHD ac mae
hyn yn cyfyngu ar ddewisiadau.

Camwahaniaethu lluosog - Gormod o
frwydrau i gael eu derbyn gany
gymuned BME, y gymuned LHD a
chymdeithas yn gyffredinol, heb fodelau
ymddygiad i arwain y ffordd.



PRIF FATERION

PENBLETH DOD ALLAN /
DATGELU

Mae dod allan, sef y broses o gydnabod

eich bod yn cael eich denu at rywun o'r un

rhyw, yn aml yn gofyn am ddewis rhwng
dau opsiwn mor annymunol &'i gilydd.
P’run ai i ddatgelu eich cyfeiriadedd

rhywiol ac o bosib cael eich gwrthod, neu
beidio bod yn agored ac o bosib ddioddef

ynysiad. Nid digwyddiad unigol yw dod

allan o reidrwydd, gall pobl LHD orfod dod

allan nifer o weithiau yn ystod eu
bywydau, gydag amrywiol bobl er mwyn

cael cefnogaeth a gwasanaethau. Sut mae

bod yn LHD o gymuned BME yn effeithio
ary penbleth hwnnw?

Mae hunaniaeth yn rhan o ymdeimlad
rhywun o fod yn unigolyn, gall fod yn
arbennig o gymhleth. Nid yw hil ac
ethnigrwydd yn gategoriau ‘naturiol, er

bod y ddau gysyniad yn cael eu cynrychioli

felly. Nid yw eu ffiniau yn gaeth, mae

grwpiau hil ac ethnig, fel cenhedloedd, yn

gymunedau dychmygol. - Martin Bulmer

Gofynnwyd i gyfranogwyr wrth bwy yr
oeddent wedi datgelu eu cyfeiriadedd

rhywiol:

Datgelu cyfeiriadedd rhywiol

Rhiant Chwaer  Teulu Ffrindiau Gwaith Doctor Cymuned
neu frawd

Er gwaethaf maint bychan y sampl,
ymddengys bod diffyg hyder yn ymateb
a/neu dderbyniad gan y ‘teulu
estynedig,‘meddygon’a‘chymuned’
Mae'r diffyg hyder mewn meddygon
hefyd yn cael ei adlewyrchu yn
ymatebion y rhai nad oeddent yn BME,
ac yn ymchwil Stonewall. Fodd bynnag,
mae’n bosib fod y canfyddiad penodol
hwn yn sqgil y ffaith fod y cyfranogwyr yn
perthyn i grwp oedran iau, ac mae
angen ymchwil pellach gan fod y data
ansoddol yn fynegol ond amhendant.

Medru bod yn agored — yn hytrach na
fersiwn wedi’i ddoctora ohonof fy hun.

Meddwl agored at rywioldeb.

‘Cwrdd d phobl newydd sy'’n amau neu'n
dod allan.

Fy nheulu a'm cydweithwyr yn derbyn fy

rhywioldeb, yn gwneud fy mywyd yn
normal.

Roeddwn yn ffodus fy mod allan ac
roedd fy rhieni yn ei dderbyn i raddau.

Gofynnwyd i'r cyfranogwyr sén am
agweddau negyddol bod yn agored:

Casineb/ beirniadaeth/ agweddau /
camdriniaeth gorfforol ac ar lafar gan
aelodau’r gymuned / teulu.

Ynysig yn y gymuned ddu yn sgil
pwysau diwylliannol/ gwrthod derbyn
cyfun rywioldeb.

Mae pobl yn meddwl fod gennym
ddigon o frwydrau i'w hymladd yn sgil
ein hil, heb ddewis bywyd hoyw, sy'n
achosi mwy o broblemau yn eu barn
hwy.

Teimlo'n ynysig yn aml yn y gymuned
hoyw gan ei fod yn dabvi 0 hyd -
gallwch fod yn hoyw, ond rhaid i chi droi
cefn ar eich hunaniaeth ddiwylliannol /
ethnig.

Gofynnwyd i'r cyfranogwyr ddweud
wrthym sut y gwnaethant ddygymod:

Dydw i ddim, (yn dygymod) Rwy'n crio!

Arwain bywyd dwbl — un i’'w ddangos
i'r gymuned ac un arall yn breifat.

Bod yn arbennig o ofalus pan wyf gyda'r
teulu estynedig/ aelodau or gymuned
sy'n gul iawn eu meddyliau.

Gwneud cysylltiadau cryf gyda phobl du
eraill sy'n hoyw.

Roedd gennyf gyfaill a ddaeth allan i'w
deulu, ac fe ddaeth pwysau emosiynol
oddi wrth y fam - ‘os na fyddi'n priodi
byddaf yn lladd fy hun. Mae'r holl deulu
yn meddwl eich bod yn tynnu gwarth ar
enw'r teulu. Priododd yn y pen draw,
gan ildio i'r pwysau. Ar 6l rhai
blynyddoedd, cawsant blentyn. Yny pen
draw, sylweddolodd nad oedd yn medru
dygymod gydag arwain dau fywyd, ac

fe ddywedodd wrth ei wraig. Cafodd
ysqariad a symudodd i Lundain.

Cyfeirir yn arbennig at y perygl dwbl o
fod dwywaith mor fregus yn sqil
gorgyffyrddiad rhwng hil a
chyfeiriadedd rhywiol. Y mater o gael
eich adnabod yn sgil nodweddion yr
ydych yn eu rhannu gyda bobl eraill, a'r
ffordd y mae’r gwahanol agweddau neu
hunaniaeth hynny yn cyfeirio yn 6l
atoch. Gall datgelu’r hunaniaethau hyn
fod a chanlyniadau ar gyfer y rhai sydd
yn cael eu cynnwys neu eu heithrio oddi
wrthynt.



YNYSIAD GWLEDIG

Gall bywyd gwledig ychwanegu at
deimladau o fod yn ynysig ar penbleth
ynglyn a dod allan. Mae aelod o'r
gymuned BME mewn ardal wledig yn
weladwy iawn, ond i'r gwrthwyneb, mae
person LHD yn aml yn anweledig i
ddarparwyr gwasanaethau, sydd heb
fod yn ymwybodol, nac wedi paratoi ar
gyfer, anghenion a materion sy'n codi i
berson LHD BME.

Mae pobl LHD, a'r rhai sy’n archwilio eu
cyfeiriadedd rhywiol, weithiau yn medru
canfod eu hunain mewn amgylchedd o
gasineb, yn dioddef bwlio a
chamdriniaeth homoffobaidd.
Ychwanegwch ethnigrwydd i'r
gymysgedd hon, ac fe welwch
boblogaeth lleiafrif ethnig gwledig
gogledd Cymru sy’'n amrywiol ac yn aml
yn ynysig. Mae unigolion a grwpiau BME
mewn ardaloedd gwledig yn wynebu
sialensiau tebyg i'r rhai sy’'n cael eu profi
gan bob dinesydd gwledig. Fodd
bynnag, maent yn aml mewn sefyllfa
gymysglyd sy’n gwneud eu profiadau yn
unigryw. Ar un llaw, mae eu niferoedd
isel, amrywiaeth a dosbarthiad
gwasgaredig yn medru golygu eu bod
yn weladwy iawn o fewn cymunedau
gwledig. Ary llaw arall, gall y
nodweddion demograffig hefyd arwain
at eu gwneud yn anweledig i
ddarparwyr gwasanaethau. Hefyd, mae'r
niferoedd isel o bobl o unrhyw un griwp
ethnig, a natur wasgaredigy
boblogaeth, yn lleihau’r posibilrwydd o
gefnogaeth i'w gilydd.

Ynysiad mewn lleiafrif bychan; bod yn
lleiafrif bychan o fewn lleiafrif bychan.

Mae dau brif beth o ran unigrwydd, yn
fy marn i, yn arbennig yng ngogledd
Cymru; yn amlwg, bod yn ynysig, [a]

byw lle nad oes unrhyw beth. Dydych
chi ddim yn gwybod os oes bobl LHDT
eraill.

Yr hyn sydd ei angen yw mwy o lefydd -
does dim unman (i fynd neu ddod o hyd
i ble i fynd), efallai bod angen grvip neu
rywbeth i roi cyngor neu gefnogaeth i
bobl LHDT. Rwy'n gwybod bod dau yng
ngogledd Cymru ond nid ydynt yn cael
eu hysbysebu'n helaeth. Efallai y
byddwch yn eu gweld yn y Gay Times,
ond os nad oes modd i bobl ei brynu,
maent yn gwbl ynysig.

Roeddwn yn byw yn ninas xxxx; yn
amlwg roedd lleoliadau hoyw, grwpiau
cefnogi hoyw a gweithgareddau
amrywiol. Hefyd bum yn byw mewn
tref lai, yyyy. Nid oedd unrhyw beth yno,
ond roedd digon o gymuned oherwydd
roedd y dinasoedd yn agos, pan oedd
poblyn gwybod am ei gilydd, roeddent
yn cwrdd,

CHWILIO AM GEFNOGAETH
CYMHEIRIAID

Mae cyfeillgarwch a chymorth rhywun
yn yr un sefyllfa ac yn profi'r un materion
yn amhrisiadwy. Mae pwysigrwydd
rhannu materion sy’n codi wrth ddod
allan, a delio gydag agweddau
cymdeithasol o gamwahaniaethu a
theimladau o unigrwydd yn hanfodol.
Mae gwefan Stonewall Cymru yn
darparu gwybodaeth am grwpiau
cefnogaeth cymheiriaid LHD ledled
Cymru, ond maent yn brin, ac yn aml
heb gyllid, ac nid oes grwp BME LHD
yng Nghymru.

Gall y broses o chwilio am gefnogaeth
cymheiriaid gan bobl debyg arwain
person LHD BME at y gymdeithas hoyw,
ond a yw honno'n fwy parod i'w derbyn
na’r gymuned BME?

Byddai'n braf medru rhannu a siarad
am ein problemau. Efallai am hanner
diwrnod neu hanner awr, rwyf gyda
phobl sy'n fy neall neu'n fy adnabod, ac
fe allaf fod yn agored. Mae hynny'n
helpu i ryddhau'r tensiwn ar pryderon.
Acyna rydych yn dychwelyd ich bywyd
arall’

Weithiau nid yw'r gymuned LHD yn
ymwybodol o pwysau ychwanegol
sydd ar bobl BME, er eu bod yn eu
derbyn. Nid oes camwahaniaethu, ond
mae pwysau ychwanegol ac nid ydynt
yn ymwybodol, ac nid ydynt yn
sylweddoli. O ganlyniad maen nhw, y
grwpiau (BME) eu hunain, yn darparu’r
gefnogaeth honno. Rwy’n gwybod am
un o'm ffrindiau (BME) . .. doedd ei
gariad ddim yn deall pam nad oedd yn

medru symud i mewn gydag ef. Rwy'n
cofio trafod gydag e, gan egluro i'w
gariad nad oedd yn rhwydd. Rwy'n
medru deall. Ond mae’r pwysau hynny
o’ cartref hefyd.

Gall rhywun ... deimlo'n ynysig yn y
gymuned hoyw gan ei fod yn parhau i
fod yn dabw - gallwch fod yn hoyw, ond
rhaid anghofio eich hunaniaeth ethnig
ddiwylliannol. Rwy'n credu fod y grivp
LHD yn fwy parod i dderbyn ac yn fwy
agored. Pan oeddwn yn xxxx, pan
oeddem yn arfer mynd allan i glybiau ac
yn y blaen, roeddem yn gweld fod
cymuned BME fawr, ond roeddent i gyd
ynymgasglu gyda’i gilydd. Maent yn
darparu cefnogaeth i'w gilydd.

Rwy'n teimlon ynysig yn y gymuned ddu
yn sqil pwysau diwylliannol/ dydy cyfun
rywioldeb ddim yn cael ei dderbyn. Mae
pobl yn meddwl fod gennym ddigon o
frwydrau i'w hymladd yn sgil ein hil,
heb ddewis bywyd hoyw, sy'n achosi
mwy o broblemau yn eu barn hwy.

Rwy'n teimlo nad oes modd bod yn rhan
o' ddau grvrp, BME a Hoyw. Os nad
ydwyf yn cael fy nerbyn yn y gymuned
Hoyw nac yn cael fy nerbyn yn y
gymuned Ddu, ble ydwyf yn perthyn?
Pan nad oes . .. unrhyw un ar gael i
droi ato, gall straen/ pryder/ iselder
ysbryd/ ofn/ diffyg ysgogiad/ unigedd
arwain at ystyried hunan laddiad.



Roedd cefnogaeth yn (dinas yn Lloegr),
lle mae grviip ar gyfer pobl BME yn unig.
Mae dawns neu ddisgo unwaith y mis.
Roedd llawer o bobl BME yno, a ddaeth
yn ffrindiau ac i adnabod ei gilydd. | rai,
roedd yn anodd bod allan, roeddent yn
dod allan, ond nid i'r teulu ... Byddai'n
wych cael rhywbeth tebyg (yma), gan
fod pobl yn byw yn ynysig. Gellid
mynychu grwpiau cefnogi, ond byddai
angen teithio i Lerpwl neu Fanceinion.
Wrth gael cefnogaeth BME, gallwch
ddeall yn well, oherwydd mae pwysau
teuluol a diwylliannol sy'n wahanol i
grwpiau eraill,

Gyda'r ymchwil ar gyfer cefnogaeth
cymheiriaid yn parhau i fod yn beth
newydd, mae’r angen am y math hwn o
wasanaeth yn cael cefnogaeth gref yn
ymatebion y cyfranogwyr.

MYNEDIAD AT
WYBODAETH BRIODOL

Mae mynediad at wybodaeth briodol yn
anodd ar gyfer person BME LHD ac mae
hyn yn cyfyngu ar ddewisiadau.

Gall unigolion LHD BME ddioddef yn sqil
bod yn weladwy o fewn eu cymunedau
lleol ond yn anweledig i'r rhai sy’n
darparu gwasanaethau cyhoeddus.
Hefyd, mae’n bosib nad yw agweddau
negyddol at bobl LHD / BME yn cael eu
taclo'n effeithiol oherwydd bod'y
grwpiau sy'n cael eu heffeithio'n ei chael
yn anodd adeiladu rhwydweithiau
cefnogaeth cryf yn lleol. Gall
camwahaniaethu, ynysiad cymdeithasol
ac eithriad cymdeithasol, a
gwasanaethau amhriodol arwain at
niweidio iechyd meddwl a lles, a pherygl|
o hunan laddiad.

Awgryma ymchwil (Cook et al 2007,
Cowen et al 2009, Stonewall 2007 &
2009) fod gan bobl LHD bryderon
penodol iawn nad ydynt o reidrwydd yn
cael eu hateb gan ddarparwyr
gwasanaethau, acy gall bobl LHD brofi

anghydraddoldebau cymdeithasol eang.

Gall camwahaniaethu a homoffobia gael
effaith sylweddol ar ymgysylltiad pobl
LHD gyda chymdeithas a strwythurau
mewn cymdeithas.

Yn draddodiadol mae pobl LHD wedi
disgyn drwy’r rhwyd, ond nawr
ymddengys fod asiantaethau statudol a
chymunedol yn ystyried LHD er mwyn
darparu gwasanaethau. Cyflwynwyd
nifer o awgrymiadau ar gyfer dosbarthu
gwasanaethau.

.. drwy wefan y cyngor a llyfrgelloedd.
Os yw’r adnoddau yn caniatdu, mewn
papurau neu hysbysebion mewn
cyfryngau lleol. Lle da arall fyddai lle
mae llawer o gymunedau BME . ..

efallai mewn digwyddiad BME.

Nid yw asiantaethau statudol yn siwr sut
i estyn aty rhai ar lefel cymunedol
ynglyn a materion sensitif, mae
amharodrwydd ar eu rhan rhag
tramgwyddo. Nid ydynt yn gwybod
beth yw'r protocol nag at bwy i fynd.

...mae rhai arweinwyr cymunedol yn
meddwl nad yw’r math hyn o beth yn
digwydd, iawn yn rhywle arall (ond) nid
yma. Rwy'n meddwl fod angen sefydlu
perthynas, gan o bosib dorri’t wal i lawr
ychydig ar y tro. Efallai dod o hyd i
rywun o tu mewn, rhywun o' tu mewn
i'r gymuned honno.

Mae'n wahanol yn y dinasoedd ... Mae
mwy o bobl yno felly mae asiantaethau
statudol yn teimlo'n fwy hyderus. Maer
asiantaethau yno i edrych ar 6/ pobl
LHD a darparu gwasanaethau. Mewn
ardaloedd gwledig, mae arian yn
ffactor, mae’r adnoddau yn brin,
byddai'n well gan asiantaethau pe bai
materion o' fath yn cael eu gadael naill
ochr.

Mae diffyg gwybodaeth, neu
wybodaeth nad oes modd cyrraedd ato,
o ran stwif LHDT. Nid oes unman i fynd,
hyd yn oed o ran yr ochr rhywiol ar gyfer
cyngor neu archwiliad iechyd. Mae
angen mwy o ymwybyddiaeth am
wasanaethau iechyd rhywiol.

Rwy'n ddigon cysurus, ond rwy’n
adnabod pobl nad ydynt, gan eu bod yn
teimlo eu bod yn cael eu gwrthod neu

nad ydynt yn cael eu cymryd o ddifrif,
felly maent yn bryderus am ddweud
wrth eu meddygon hyd yn oed eu bod
yn hoyw.

...0herwydd nid ydynt yn ddigon
hyderus ac er gwaetha'r cyfrinachedd,
maent yn ofni y byddai'n treiddio yn 6/
i'r teulu neu gymuned. Dylai
asiantaethau . . . bwysleisio fod yr hyn
sy'n cael i drafod yn gyfrinachol a bod
parch ar gyfer cyfeiriadedd rhywiol.
Rwy'n credu y byddai pobl yn fwy
hyderus mewn amgylchedd lle maent
yn teimlo'n gysurus yn trafod.



CAMWAHANIAETHU
LLUOSOG

Ysgwyddo gormod o frwydrau i gael eu
derbyn gan y gymuned BME, y
gymuned LHD a chymdeithas yn
gyffredinol heb unrhyw esiamplau
ymddygiad i arwain y ffordd.

Mae cynnwys mewn neu eithrio o
gategoriau gwahanol yn arwain at
oblygiadau. Gall hunaniaeth luosog gael
ei chwalu a'i dosbarthu yn sgil
categoreiddio neu bwysau ‘cymuned.
Mae pobl yn gymhleth, gyda nifer o
wahanol nodweddion yn llunio’u
personoliaeth. Efallai fod syniadau
mewnol ac allanol am unigolion yn
gwrthdaro, a phan fo nodweddion yn
herio gwerthoedd prif ffrwd neu
ystrydebol mae unigolion yn wynebu
dewis o fod yn driw i'r hunan neu greu
delwedd sydd yn ymddangos yn fwy
derbyniol i arferion diwylliannol
cyfredol.

Mae'n fater cymhleth iawn. Mae’r
cefndir diwylliannol yn rhan o’ effaith,
ond mae hefyd yn fater sy'n codi o ran
cyfeiriadedd rhywiol. Wrth ddod allan i
teulu, rydych i bob pwrpas yn rhoi taten
boeth iddynt, gan fod yn rhaid iddynt
hwy ddod allan i rywun arall, maen
pasio’ daten boeth ilawr y llinell.

Rwy'n meddwl fod y 3ydd cenhedlaeth
yn fwy parod i dderbyn. Mae rhai
materion yn codi o hyd. Mae rhai
crefyddau fel Islam lle nad yw'n cael ei
dderbyn o hyd, neu yn Jamaica, yn
niwylliant India’r Gorllewin, nid yw'n
dderbyniol. Er eu bod o bosib yn hoyw,
maent yn teimlo nad yw'n dderbyniol yn

ddiwylliannol, mae grym yn eu
rhwystro rhag cael eu derbyn neu fod
allan.

Roedd un o fy ffrindiau yn Fwslim ac yn
hoyw. Pan ddaeth allan cafodd ei anfon
at seiciatrydd ai orfodii fynd drwy’r
driniaeth nad oedd am ei ddilyn.

Rydych yn teimlo'n flin dros y person
oherwydd ... y cyfan mae'n gwneud
yw dod allan. Eto mae'r holl bwysau o
bob cyfeiriad. Yn y pen draw aeth yn isel
ei ysbryd, ac fe dorrodd i lawr gan nad
oedd ganddo rywun i siarad aq ef.

Rwyf wedi cael sawl sqwrs gyda'm
ffrindiau ac maent yn dweud ‘mae fel
byw bywyd dwbl.” Rhaid dweud
celwydd wrth y teulu. Dydych chi ddim
eisiau gwneud hynny. Ond rhaid i chi
brofi eich hunaniaeth. Yn y bon rydych
yn cuddioch hun drwy’r amser. Mae'n
gosod llawer o bwysau arnynt, i unor
ddau.

Rwy n ystyried fy hun yn unigryw! O'm
safbwynt personol i, rwy'n gysurus fel
person Asiaidd a hoyw. Ers bod yn fy
arddegau, roeddwn yn gwybod fy mod
yn wahanol, doeddwn i byth yn teimlon
euog, roeddwn yn derbyn hynny. Yn
ffodus nid oedd pwysau gan y teulu.
Roeddent yn barod i'm derbyn. Felly
roeddwn yn lwcus o ran hynny. Ond,
rwyf wedi gweld ffrindiau eraill sy'n
BME ac yn hoyw. Mae’n anodd cysoni’t
ddau fywyd.

